
Shri Bala Homa short

శ్రీబాలా  లఘుహోమః

సఙ్కల్పః - శ్రీపరమేశ్వరప్రీత్యర్థం    శ్రీబాలాత్రిపురసున్దరీ  
ప్రసాదసిద్ధ్యర్థం    శ్రీబాలా  హోమకర్మ కరిష్యే ।
(అప ఉపస్పృశ్య) కలశం గన్ధపుష్పాక్షతైరభ్యర్చ్య   పూజాం కృత్వా ।
వం ఇతి ౨౧ వారం అభిమన్త్ర్య  ధేనుముద్రయా  అమృతీకృత్య । తేనాత్మానం
అగ్నికుణ్డం  పూజాహోమద్రవ్యాణి  చ ప్రోక్ష్య  । ఆత్మనో దక్షిణే భాగే పీఠే
(కలశే ముర్తౌ యన్త్రే వా) దేవీం బాలాం స్థాపయేత్  ।
ఆత్మనః పురతః చతురశ్రస్థణ్డిలం    (హోమకుణ్డం )మూలేన నిరీక్ష్య ।
ఫట్ ఇతి ప్రోక్ష్య  । కుశేన తాడాయిత్వా । కుశం నైరృత్యాం  పరిహృత్య ।
స్థణ్డిలోపరి   ప్రాగగ్రాః   తిస్రో రేఖాః దక్షిణే వామే మధ్యే చ క్రమేణ
విలిఖ్య । తదుపరి ఉదగగ్రాః  పశ్చిమే మధ్యే పూర్వత్ర చ క్రమేణ
విలిఖ్య । అద్భిరవోక్ష్య అప ఉపస్పృశేత్ ।
భూర్భువస్సువరోం ఇతి అగ్నిం ప్రతిష్ఠాప్య   । ప్రాక్  తోయం నిధాయ ।
అగ్నిమిధ్వా । ప్రజ్వాలయేత్  । ప్రాగగ్రైః   ఉదగగ్రైశ్చ  దర్భైః  అగ్నిం
పరిస్తీర్య । ప్రాగాది  దక్షిణానుత్తరాన్ ఉత్తరానధరాన్ కృత్వా ।
ఉత్తరేణాగ్నిం దర్భాన్ సంస్తీర్య । తేషు ద్వన్ద్వం  న్యఞ్జ్య  దర్వీం
ఆజ్యస్థాలీం  ప్రోక్షణీం  ఇతరదర్వీం చ నిదధ్యాత్ । సమౌ అప్రచ్ఛిన్నాగ్రౌ
ప్రాదేశమాత్రౌ  దర్భై  పవిత్రే కృత్వా అద్భిరనుమృజ్య సపవిత్రేణ  పాణినా
పాత్రాణి  సంస్పృశ్య । ప్రోక్షణీపాత్రమాదాయ   । అపరేణాగ్నిం నిధాయ ।
సపవిత్రే తస్మిన్ అక్షతైః  సహ అపః ఆసిచ్య । ప్రాచీః  త్రిరుత్పూయ  ।
పాత్రాణ్యుత్తానాని  కృత్వా । సపవిత్రేణ  పాణినా సర్వాభిః అద్భిః
త్రిః  ప్రోక్ష్య  ప్రోక్షణీపాత్రం   దక్షిణతో నిదధ్యాత్ ।
ఆజ్యం విలాప్య । అపరేణాఘ్నిం పవిత్రాన్తర్హితాయాం    ఆజ్యస్థాల్యాం

ఆజ్యం నిరూప్య । ఉదీచోఽఙ్గారాన్  నిరుహ్య । తేష్వాజ్యమధిశ్రిత్య  ।
జ్వలతా తృణేన అవద్యోత్య ।
ద్వే దర్భాగ్రే ప్రచ్ఛిద్య  ప్రక్షాల్య  ప్రత్యస్య  ।

శ్రీబాలా  లఘుహోమః

త్రిః  పర్యగ్నిః కృత్వా ఉదగుద్వాస్య ।
అఙ్గారన్  ప్రత్యూహ్య  అగ్నేః పశ్చాత్ దర్భేషు ఆజ్యస్థలీం  నిధాయ ।
ఉదగగ్రాభ్యాం  పవిత్రాభ్యాం  పునరాహారం త్రిరుత్పూయ
పవిత్రగ్రాన్థిం    విస్రస్య  । అప ఉపస్పృశ్య । ప్రాగగ్రమగ్నౌ   ప్రహరేత్  ।
దర్వీం ఇతరదర్వీం చ అగ్నౌ ప్రతితప్య  । దర్భైః  సమ్మృశ్య ప్రోక్ష్య  ।
నిధాయ । దర్భాన్ । అద్భిః సంస్పృశ్య అగ్నౌ ప్రహరేత్  ।
అగ్నిం పరిషిఞ్చతి -అదితేఽనుమన్యస్వ । (దక్షిణతః ప్రాచీనం )
అనుమతేఽనుమన్యస్వ । (పశ్చాత్ ఉదీచీనం) సరస్వతేఽనుమన్యస్వ ।
(ఉత్తరతః ప్రాచీనం ) దేవసవితఃప్రసువ  । (సమన్తాత్)అగ్నిం ధ్యాయేత్ -

చత్వారి శ‍ృఙ్గాస్త్రయో   అస్య పాదా ద్వే శీర్షే సప్తహస్తాసో  అస్య । త్రిధా
బద్ధో వృషభో రోరవీతి మహో దేవో మర్త్యాం ఆవివేశ । ఏష హి దేవః
ప్రదిశో  ను సర్వాః పుర్వో హి జాతః స ఉ గర్భే అన్తః । స విజాయమానః స
జనిష్యమాణః ప్రత్యఙ్ముఖాస్తిష్ఠతి   విశ్వతో ముఖః । ప్రాఙ్ముఖో  దేవ ।
హే అగ్నే!మమాభిముఖో భవ । ఇతి ప్రార్థయేత్   ।
హోమకుణ్డం  గన్ధపుష్పాక్షతైః   అలఙ్కృత్య (దిక్షు) - ఇన్ద్రాయ  నమః ।
అగ్నయే నమః । యమాయ నమః । నిరృతయే నమః । వరుణాయ నమః ।
వాయవే నమః । సోమాయ నమః । ఈశానాయ నమః । (మధ్యే)అగ్నయే నమః ।
(ఆత్మని)ఆత్మనే నమః । ఇత్యమ్భ్యర్చ్య ।
(ఇతరదర్వ్యా జుహోతి -వాయవ్యా ఆగ్నేయ్యన్తం)స్వాహా ।
ప్రజాపతయ  ఇదమ్ । న మమ ।

(ప్రధానదర్వ్యా  జుహోతి - నైరృత్యా  ఐశాన్యన్తం)స్వాహా ।
ఇన్ద్రాయేదమ్  । న మమ । (ఉత్తరార్ధ పుర్వార్ధే )సోమాయ స్వాహా ।
సోమాయ ఇదమ్ । న మమ ।
(మధ్యే)అగ్నయే స్వాహా । అగ్నయ ఇదమ్ । న మమ ।
ఆరమ్భప్రభృతి  ఏతత్క్షణపర్యన్తం  మధ్యే సమ్భావితసమస్త-
దోషప్రాయశ్చిత్తార్థం   సర్వప్రాయశ్చిత్తం  హోష్యామి । ఓం భూర్భువస్సువస్
స్వాహా । ప్రజాపతయ  ఇదం న మమ । శ్రీబాలా  మన్త్రం  యథోపదేశం
ఋషి - ఛన్దో - దేవతా - బీజ - శక్తి  - కీలక - వినియోగ -

కర -హృదయాదిన్యాసదిగ్బన్ధాన్  కృత్వా అరుణకిరణ ఇత్యాది కల్యాణశీలా
ఇతి త్రిరావృత్తమూలమన్త్రేణ   చ ధ్యాత్వా లమిత్యాది పూజాః కృత్వా ఇత్యాది

శ్రీబాలా  లఘుహోమః

అస్మిన్ కుమ్భే (మూర్తౌ)అగ్నౌ చ దేవీం బాలాం సపరివారాం ఆవాహయామి ।
(ఉభయత్ర । పృథక్పృథగ్వా ప్రాణాన్  ప్రతిష్ఠాపయేత్   ।)
ఓం ఆం హ్రీం  క్రోం  యం రం వం శం షం సం హం ఓం (యరవల శషసహోం)
హంసః సోఽహం సోఽహం హంసః శ్రీబాలాయాః  ప్రాణ  ఇహ ప్రాణః  ।
జీవ ఇహ స్థితః  । సర్వేన్ద్రియాణి  వాఙ్మనశ్చక్షుః శ్రోత్రజిహ్వాఘ్రాణ  
ప్రాణాపానవ్యానోదానసమానాః  ఇహైవాగత్య  సుఖం చిరం తిష్ఠన్తు  స్వాహా
సాన్నిధ్యం కుర్వన్తు స్వాహా । అసునీ తే పునరస్మాసు చక్షుః పునః
ప్రాణమిహ  నో ధేహి భోగమ్ । జ్యోక్పశ్యేమ సూర్యముచ్చరన్తమనుమతే
మృలయా నః స్వస్తి । ఆం హ్రీం  క్రోమ్  । క్రోం  హ్రీం  ఆం (ఇతి ౪౦ వారం జస్వా)
శ్రీబాలా  ప్రాణశక్త్యై   నమః ।
(ఇతి ధూపం దీపం ఘృతమధునివేదనం చ కుర్యాత్ ।)
ఇతః పరం ఓం ఐం హీం శ్రీం  ఐం క్లీం  సౌః । ఇతి బీజానాం ఇతి ౭ సంజ్ఞా ।)
౭. శ్రీబాలాయై  నమః । ఆవాహితా భవ । సన్నిహితా భవ । సన్నిరుద్ధా
భవ । అవకున్ఠితా  భవ । దేవి ప్రసీద  ప్రసీద  । దేవి సర్వజగన్నాథే
యారద్ధోమావసానకమ్  । తావత్త్వం ప్రీతిభావేన  బిమ్బే (కలశే)అగ్నౌ
చ సన్నిధిం కురు ॥ ఇతి ప్రార్థయేత్   ।
తతః అగ్నౌ కుమ్భే (బిమ్బే) చ యుగపత్ పృథక్పృథగ్వా ఆసనాది
ఉపచారాన్ సమర్పయేత్ ।
౭ శ్రీబాలాయై  నమః ఆసనం సమర్పయామి ।
౭ శ్రీబాలాయై  పాదయోః పాద్యం సమర్పయామి ।
౭ శ్రీబాలాయై  హస్తయోరర్ధ్యం  సమర్పయామి ।
౭ శ్రీబాలాయై  ఆచమనీయం సమర్పయామి ।
౭ శ్రీబాలాయై  స్నానం సమర్పయామి ।

స్నానానన్తరం ఆచమనీయం సమర్పయామి ।
౭ శ్రీబాలాయై  వస్త్రాణి  ధారయామి । ఆచమనీయం సమర్పయామి ।
౭ శ్రీబాలాయై  ఉపవీతం సమర్పయామి ।
౭ శ్రీబాలాయై  ఆభరణాని సమర్పయామి ।
౭ శ్రీ బాలాయై గన్ధాన్  ధారయామి ।

గన్ధోపరి  హరిద్రాకుఙ్కుమం  సమర్పయామి ।
౭ శ్రీబాలాయై  అక్షతాన్ సమర్పయామి ।
౭ శ్రీబాలాం  పుష్పైః  పూజయామి (అష్టోత్తరశతనామభిః  )

౭ శ్రీబాలాయై  ధూపం ఆఘ్రాపయామి  ।
౭ శ్రీబాలాయై  దీపం దర్శయామి । ఆచమనీయం సమర్పయామి ।
౭ శ్రీబాలాయై  నారికేలం కదలీఫలం మహానైవేద్యం  సమర్పయామి ।
౭ శ్రీబాలాయై  అచమనీయం సమర్పయామి ।
౭ శ్రీబాలాయై  తామ్బూలం సమర్పయామి ।
౭ శ్రీబాలాయై  కర్పూరనీరాజనం సమర్పయామి ।
౭ శ్రీబాలాయై  ప్రదక్షిణనమస్కారాన్  సమర్పయామి ।
౭ శ్రీబాలాయై  మన్త్రపుష్పం  సమర్పయామి ।
ప్రణవత్రితారీయుక్తేన   మూలమన్త్రేణ  స్వాహాన్తేన (ఓం ఐం హ్రీం  శ్రీం  ఐం
క్లీం  సౌః స్వాహా ఇతి । ఓం ఐం హ్రీం  శ్రీమ్  । ఐం క్లీం  సౌః ।
సౌః క్లీం  ఐం స్వాహా ఇతి
వా యథోపదేశం)ఆజ్యేన ద్వాదశవారమ్ । కదలీ-దాడిమ-ఆమ్ర -పాయస
-గుడాన్న-శర్కరాన్నాదిభిః మధ్వాజ్య్తగుడక్షీరాక్తైః   యథాకామం
౧౨-౨౧-౧౦౮ వారం జుహయాత్ । సత్యవకాశే ఆవరణదేవతాశ్చ జుహుయాత్ ।
ఓం ఐం హ్రీం  శ్రీం  ఇన్ద్రాయ  స్వాహా .....

ఐం హ్రీం  శ్రీం  విజయాయై స్వాహా ఇతి ఆవరణపూజోక్తక్రమేణ  జుహుయాత్ ।
అన్తే ఆజ్యేన ౭ వారం జుహుయాత్ ।
పూర్ణాహుతిద్రవ్యం   ప్రణవాత్రతారీయుక్తేన   మూలమన్త్రేణ  ౪౦ వారం
శ్రీసూక్తేన  చాభిమన్త్ర్య  పూర్ణాహుతిం  జుహుయాత్ ।
కుమ్భేఽగ్నౌ పునః పూజా ఆసనాదిమన్త్రపుష్పాన్తా  । శర్కరాద్యన్నాని
భక్ష్యాణి ఫలాని యథాకామం శ్రీబాలాయై  నివేదయేత్ ।
అథ । ఓం ప్రజాపతే  న త్వదేతాన్యన్యో విశ్వా జాతాని పరి తా బాభూవ ।

యత్కామాస్తే జుహుమస్తన్నో అస్తు వయం స్యామ పతయో రయీణామ్ । స్వాహా ।
ప్రజాపతయ  ఇదమ్ । న మమ ।
ఓం భూః స్వాహా అగ్నయ ఇదమ్ । న మమ ।
ఓం భువః స్వాహా । వాయవ ఇదం న మమ ।
ఓం సువః స్వాహా । సూర్యయేదమ్ । న మమ ।
యదస్య కర్మణోఽత్యరీరిచం యద్వా న్యూనమిహాకరమ్ ।
అగ్నిష్టత్  స్విష్టకృద్విద్వాన్  సర్వం స్విష్టం  సుహుతం కరోతు స్వాహా ।
అగ్నయే స్విష్టకృతే  ఇదం న మమ । ఓం భూర్భువస్సువః స్వాహా ।
ప్రజాపతయ  ఇదం న మమ । (ప్రాణానాయమ్య )

అస్మిన్ కర్మణి అవిజ్ఞాత  ప్రాయశ్చిత్తాదీని  కరిష్యే ।
అనాజ్ఞాతం  యదాజ్ఞాతం  యజ్ఞస్య  క్రియతే  మిథు ।
అగ్నే తదస్య కల్పయ త్వం హి వేత్థ యథాతథమ్ ।
స్వాహా । అగ్నయ ఇదం న మమ ।
పురుషసమ్మితో యజ్ఞో యజ్ఞః  పురుషసమ్మితః ।
అగ్నే తదస్య కల్పయ త్వం హి వేత్థ యథాతథమ్ ।
స్వాహా । అగ్నయ ఇదం న మమ ।
యత్పాకత్రా మనసా దీనదక్షా న । యజ్ఞస్య  మన్వతే మర్తాసః ।
అగ్నిష్టద్ధోతా   క్రతువిద్విజానన్  । యజిష్ఠో దేవాన్ ఋతుశో యజాతి ।
స్వాహా । అగ్నయ ఇదం న మమ । ఓం భూః స్వాహా ।
అగ్నయ ఇదం న మమ । ఓం భువః స్వాహా ।
వాయవ ఇదమ్ । న మమ । ఓం సువః స్వాహా । సూర్యాయేదమ్ । న మమ ।
అస్మిన్ హోమకర్మాణి మధ్యే సమ్భావిత సమస్తమన్త్రలోప
తన్త్రలోపద్రవ్యలోపాది   సమస్తదోషప్రాయశ్చిత్తార్థం 
సర్వప్రాయశ్చిత్తాహుతిం  హోష్యామి । ఓం భూర్భువస్సువస్స్వాహా ।
ప్రజాపతయ  ఇదం న మమ ।
ఓం శ్రీ విష్ణవే  స్వాహా । విష్ణవే  పరమాత్మనే ఇదం న మమ ।
ఓం నమో రుద్రాయ  పశుపతయే స్వాహా । రుద్రాయ  పశుపతయ ఇదం న మమ ।
(అప ఉపస్పృశ్య) శిష్టమాజ్యం  మూలేన త్రిరావృత్తేన  “సప్త తే
అగ్నే సమధిః సప్త జిహ్వాః సప్త ఋషయస్సప్త ధామ ప్రియాణి  ।
సప్తహోత్రాః  సప్త ధాత్వా యజన్తి । సప్తయోనీరాపృణస్వా ఘృతేన స్వాహా ।
అగ్నయే సప్తవత ఇదన్న మమ । (ఆజ్యపాత్రం  ఉత్తరతో నిదధ్యాత్ ।)
అదితేఽన్వమంస్థాః  । (ఇతి దక్షిణతః ప్రాచీనం  పరిషిఞ్చతి)
అనుమతేఽన్వమంస్థాః  ॥ (ఇతి పశ్చాత్ ఉదీచీనం)
సరస్వతేఽన్వమంస్థాః  । (ఇతి ఉత్తరతః ప్రాచీనం )
దేవసవితః ప్రాసావీః  । (ఇతి సమన్తాత్)
హృదయాదిన్యాస దిగ్వన్ధ -ధ్యానం - లమిత్యాది పూజా పురఃసరం
౧౦౮ వారం మూలమన్త్రం  జపేత్ ।
మూలేన ౧౨ వారం జప్తేన క్షీరేణ అగ్నిం తర్పయేత్ । శ్రీబాలాం  తర్పయామి ఇతి ।
శ్రీబాలాపార్షదాభ్యో   నమః ఇతి బలిం దత్వా । అస్మాత్కుమ్భాత్ అగ్నేశ్చ
శ్రీబాలాం  యథాస్థానం  ప్రతిష్ఠాపయామి   ఇతి తాం హృదయం నయేత్ । అగ్నిం

ఉపతిష్ఠతే  -అగ్నే నయ సుపథా రాయే అస్మాన్ విశ్వాని దేవ వయునాని
విద్వాన్ । యుయోధ్యస్మజ్జుహురాణమేనో భూయిష్ఠాం  తే నమ ఉక్తిం విధేమ ।
అగ్నయే నమః ।
మన్త్రహీనం  క్రియాహీనం  భక్తిహీనం హుతాశన ।
యద్ధుతం  తు మయా దేవ పరిపూర్ణం  తదస్తు తే ॥
ప్రాయశ్చిత్తాన్యశేపాణి  తపః కర్మాత్మకాని వై ।
యాని తేషామశేషాణాం శ్రీకృష్ణస్మరణం   పరమ్ ॥
శ్రీకృష్ణ  కృష్ణ కృష్ణ ।
కాయేన వాచా ఇత్యాది సమర్పయామి । అనేన హోమేన భగవతీ సర్వాత్మికా
శ్రీబాలా  ప్రీయతామ్  । ఓం తత్సత్ । బ్రహ్మార్పణమస్తు  ।
కుమ్భజలేన యజమానస్యాభిషేకః । ప్రోక్షణం  వా । మూర్త్యాదీనాం యథాస్థానం
నివేశః ।
ఇతి శ్రీబాలా  లఘుహోమః సమ్పూర్ణః  ।

